
				এই পাতাটির মুদ্রণ সংশোধন করা প্রয়োজন। 
VerfvN, SOYA | বিদুষী । Y Σ8S
যথাকালে ব্রজেন্দু ভগিনীর গৃহে উপস্থিত হইল এবং অধ্যয়নের ব্যবস্থা করিয়া লইল ।
DD DYYLDDDBB BBD DDBDDD BBB DBB BBD SS S DBBDHOL ঘটকীদিগকে পাত্রীর সন্ধান আনিতে বলিয়াছিল। বলা বাহুল্য, সে ভ্রাতার জন্য “ডানাকাটা পরীর’ সন্ধান করিতেছিল ; তাই সহজে মনোমত সম্বন্ধ জুটিতেছিল না। ঘটকীদের গতায়াতে ব্রজেন্দু বিরক্ত হইয়া ভগিনীকে একদিন বলিল, “তুই কি করিতেছিস ? আমি কিছুতেই এখন বিবাহ করিব না।”
সুরমা বলিল, “দাদা, মা তোমার কথায় এতদিন জিদ করেন নাই। কিন্তু তোমার ত বিবেচনা করিয়া দেখা অবশ্যক । মা’কে কে দেখে ? আমি বিদেশে ; ংসারে এমন দ্বিতীয় ব্যক্তি নাই যে, দুই দিন যাইয়া মা’র কাছে থাকি । এই এখন-মা কেমন করিয়া একা আছেন, ভাবিয়া দেখ দেখি ? আর তোমার বিবাহ না করা চলে ?”
ব্রজেন্দু ইহার কোন উত্তর দিতে পারিল না। সে বলিল, “আমি বিবাহ করিব না, এমন কথা বলি নাই-বলিতেছি না । আর একবৎসর হইলে আমার পঠদ্দশার শেষ হয় ; শেষ হইলে আমি বিবাহু করিব, তৎপুর্বে নহে।”
সুরমা বলিল, “কালইত আর তোমাকে বিবাহ করিতে কেহ বলিতেছে না। সম্বন্ধ দেখা চলুক। মনের মত সম্বন্ধ আসিলে তবে কথা হইবে।”
ইহার পর সুরমা দাদার জন্য পাত্রীর সন্ধান করিতে লাগিল। ব্রজেন্দু সে দিকে মন দিল না। সে আপনার অধ্যয়ন লইয়া ব্যাপৃত রহিল। বাস্তবিক এরূপ ব্যাপার লইয়া অধিক বিচলিত হওয়া ব্রজেন্দুর স্বভাব-বিরুদ্ধ ছিল। সে জীবনে কখন দুশ্চিন্তার যাতনা, অসাফল্যের বেদনা-ভোগ করে নাই । তাহার স্বাস্থ্য অটুট, শরীর সবল, সাফল্য অনাহত ; তাহার জননী স্নেহশীলা, ভগিনী স্নেহময়ী, ভগিনীপতি সহোদরোপম ; তাহার আর্থিক অবস্থা উত্তম, সাংসারিক অবস্থা অনেকের ঈর্ষ্যার বিষয়, সে নিজগুণে সকলের প্রিয় । এ অবস্থায় তাহার পক্ষে জীবন সুখময়-কবিত্বময় মনে করাই স্বাভাবিক । অকারণে বা সামান্য কারণে সে অধিক বিচলিত বা বিব্রত হইবে কেন ?
ব্রজেন্দু আপনার অধ্যয়ন লইয়া ব্যস্ত রহিল। এমনইভাবে প্রায় এক বৎসর কাটিল।

				 এই পাতা শেষ সম্পাদিত হয়েছে ১৬:৩১টার সময়, ১ জুলাই ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

